[bookmark: _Hlk76660978]ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2387-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ ֆինանսների նախարարություն

	05-04-2024թ.

	
	N 01/34-3/6983-2024

	1. Առաջարկում ենք հղում կատարել նաև «Նորմատիվ իրավական ակտերի մասին» օրենքի 33-րդ և 34-րդ հոդվածներին:
	Ընդունվել է

	2. ՀՀ տարածքային կառավարման և ենթակառուցվածքների նախարարություն
	03-04-2024թ.

	
	N ԳՍ/15.2/10625-2024

	1. Դիտողություններ և առաջարկություններ չկան։
	Ընդունվել է

	3. [bookmark: _Hlk69199583]Երևանի քաղաքապետարան

	21-04-2024թ. 

	
	 N 01/52911-24

	1. Ներկայացված Նախագծով առաջարկվում է Հայաստանի Հանրապետության կառավարության 2005 թվականի դեկտեմբերի 29-ի N 2387-Ն որոշման հավելվածի 18-րդ կետի երկրորդ նախադասությունը շարադրել նոր խմբագրությամբ՝ նախատեսելով, որ ներբնակավայրային աշխարհագրական օբյեկտները կարող են անվանակոչվել նաև մշակութային ստեղծագործությունների անվանումներով:
«Աշխարհագրական անվանումների մասին» օրենքի 2-րդ հոդվածի 1-ին մասի համաձայն՝ աշխարհագրական օբյեկտներ են նաև փողոցները, հրապարակները, պուրակները, զբոսայգիները և այլ պատմաճարտարապետական կառույցները և ներբնակավայրային օբյեկտները: Աշխարհագրական օբյեկտի անվանումը (աշխարհագրական անվանում)` աշխարհագրական օբյեկտը ճանաչելու և առանձնացնելու նպատակով տրվող հատուկ անունն է, իսկ աշխարհագրական oբյեկտի անվանակոչումը` նույն օրենքով սահմանված մարմինների կողմից իրավական ակտերով ընդունված և սահմանված կարգով պետական գրանցում ստացած աշխարհագրական օբյեկտին տրված անվանումն է: 
«Աշխարհագրական անվանումների մասին» օրենքի 4-րդ հոդվածի 2-րդ մասի համաձայն՝ Հայաստանի Հանրապետության աշխարհագրական օբյեկտների անվանակոչումը կատարվում է` տվյալ վայրի աշխարհագրական, պատմական, մշակութային, ազգագրական, կենցաղային և այլ տեղական պայմանները հաշվի առնելով: Աշխարհագրական անվանումը պետք է ունենա բառակազմական մեծ հնարավորություն, լինի բարեհունչ: 
Անշարժ գույքի՝ ըստ դրա գտնվելու վայրի անվանակոչման և անվանափոխման կարգը սահմանված է Հայաստանի Հանրապետության կառավարության 2005 թվականի դեկտեմբերի 29-ի N 2387-Ն որոշմամբ (այսուհետ նաև՝ Որոշում) հաստատված հավելվածով, որի 5-րդ կետի համաձայն՝ ներբնակավայրային աշխարհագրական օբյեկտների անվանակոչման կամ անվանափոխման վերաբերյալ առաջարկություններ կարող են ներկայացնել Հայաստանի Հանրապետության պետական կառավարման և տեղական ինքնակառավարման մարմինները, հասարակական կազմակերպությունները, իրավաբանական և ֆիզիկական անձինք: 
Նույն հավելվածի 6.2-րդ կետի համաձայն՝ ներբնակավայրային աշխարհագրական օբյեկտների անվանակոչման կամ անվանափոխման հայտը մերժվում է, եթե hայտով ներկայացված անվանափոխումը կամ անվանակոչումը չի համապատասխանում նույն կարգի կամ «Աշխարհագրական անվանումների մասին» ՀՀ օրենքի պահանջներին։
Նույն հավելվածի 18-րդ կետի համաձայն՝ Անվանումները տրվում են` նկատի առնելով տվյալ բնակավայրի և դրա բաղադրիչ մասի պատմամշակութային պայմանները և տեղանքին բնորոշ առանձնահատկությունները: Ներբնակավայրային աշխարհագրական օբյեկտները կարող են անվանակոչվել նշանավոր պետական, հասարակական, զինվորական գործիչների, գիտության և մշակույթի ներկայացուցիչների, այլ նշանավոր անհատների կամ որոշակի ժամանակահատվածում տեղի ունեցած պատմական իրադարձությունների անուններով, տարեթվերով կամ ամսաթվերով:   
Այս առումով նկատի ունենալով «Աշխարհագրական անվանումների մասին» օրենքի 4-րդ հոդվածի 2-րդ մասում և Որոշման հավելվածի 6.2-րդ և 18-րդ կետերում ամրագրված պահանջները և այն հանգամանքը, որ ներբնակավայրային աշխարհագրական օբյեկտների անվանակոչման հետ կապված հարաբերությունները կարգավորված են «Աշխարհագրական անվանումների մասին» օրենքով և առաջարկվող անվանափոխումը կամ անվանակոչումը պետք է համապատասխանի «Աշխարհագրական անվանումների մասին» օրենքի պահանջներին՝ հայտնում ենք, որ Նախագծով առաջարկվող կարգավորումների ընդունման համար անհրաժեշտ է փոփոխություն կատարել «Աշխարհագրական անվանումների մասին» օրենքում:
	Չի ընդունվել
 
«Աշխարհագրական անվանումների մասին» օրենքի 4-րդ հոդվածի 2-րդ մասի համաձայն՝ Հայաստանի Հանրապետության աշխարհագրական օբյեկտների անվանակոչումը կատարվում է` տվյալ վայրի աշխարհագրական, պատմական, մշակութային, ազգագրական, կենցաղային և այլ տեղական պայմանները հաշվի առնելով: Աշխարհագրական անվանումը պետք է ունենա բառակազմական մեծ հնարավորություն, լինի բարեհունչ:
Նախագծի համար հիմք է հանդիսանում այն, որ «Հայաստանի կինոգործիչների միության» Կինոյի տունը համարվում է մշակութային վայր: Հետևաբար՝ Կինոյի տան հարակից տարածքում գտնվող պուրակը «Նռան գույն» անվանմամբ անվանակոչելը ևս հանդիսանում է «Աշխարհագրական անվանումների մասին» օրենքի շրջանակում նախատեսված նախաձեռնություն:
Որոշման հավելվածի 18-րդ կետը հանդիսանում է ներկայիս որոշման նախագծի փոփոխման առարկան, հետևաբար հիմնավորման մեջ նշված տվյալ կետի հղումը անհիմն է:

	2. Միևնույն ժամանակ, հայտնում ենք, որ Նախագծում նշվում է ներբնակավայրային աշխարհագրական օբյեկտները մշակութային ստեղծագործությունների անվանումներով անվանակոչելու մասին, մինչդեռ, «Մշակութային օրենսդրության հիմունքների մասին» օրենքով և այլ իրավական ակտերով «մշակութային ստեղծագործություն» հասկացությունը բացահայտված չէ:

	«Մշակութային օրենսդրության հիմունքների մասին» օրենքը ընդունվել է 2002 թվականին, իսկ այս Որոշումը 2005 թվականին: Նույն օրենքի մեջ բացակայում է «մշակույթի ներկայացուցիչներ» հասկացությունը, սակայն դա չի խոչընդոտել որոշման ընդունմանը և հիմք է հանդիսացել վերջերս Յուրի Երզնկյանի փոխոցի անվանակոչմանը:

	4. ՀՀ արդարադատության նախարարություն
	03-04-2024թ.

	
	N ԳՍ/15.2/10625-2024

	1. Նախագծի 1-ին կետում «Ներբնակավայրային աշխարհագրական» բառերից առաջ անհրաժեշտ է հանել համարակալումը: Միևնույն ժամանակ «մշակույթային» բառը անհրաժեշտ է փոխարինել «մշակութային» բառով:
	Ընդունվել է



